
རྩོམ་སྒྲིག་པ། བུ་མོ་མཆོག2024ལོའི་ཟླ8པའི་ཚེས28ཉིན།

རེས་གཟའ་ལྷག་པ།2 འཕྲིནའཕྲིན་་གསརགསར་་གཡུགཡུ་་ཡིཡི་་མེམེ་་ལོངལོང་།་། qhhnzwb@163.com
རྩོམ་སྒྲིག་པ། དོན་འགྲུབ་སྒྲོལ་མ།

རེས་གཟའ་ལྷག་པ།
2024ལོའི་ཟླ8པའི་ཚེས28ཉིན།མཚཚོ་ལྷོལྷོ་བོ ལྷོད་ཡིཡིག་ཚགས་པར། སྣ་ཚོགས་ཤེས་བྱའི་དགའ་ཚལ།མཚཚོ་ལྷོལྷོ་བོ ལྷོད་ཡིཡིག་ཚགས་པར།

བོད་ཀྱི་གཏམ་དཔེ་གདན་ཞུའི་འགྲན་སྡུར་སྐབས་ལྔ་པ་མཇུག་རྫོགས་པ།
ཟླ8ཚེས24ཉིན། མཚོ་སྔོན་རྒྱང་སྒྲོག་བརྙན་

འཕྲིན་ཁང་དང་ཀྲུང་གུང་རྩེ་ཁོག་རྫོང་ཨུ་དང་རྫོང་
མི་དམངས་སྲིད་གཞུང་གཉིས་ཀྱིས་གཙོ་སྒྲུབ་དང་།
མཚོ་སྔོན་བོད་སྐད་རླུང་འཕྲིན་དང་ཨ་མདོ་བརྙན་
འཕྲིན། མཚོ་སྔོན་བོད་སྐད་དྲ་ལམ་རྒྱང་སྒྲོག་བརྙན་
འཕྲིན་ཁང་། རྩེ་ཁོག་རྫོང་རིག་གནས་ཡུལ་སྐོར་རྒྱང་
སྒྲོག་བརྙན་འཕྲིན་ཅུའུ་བཅས་ཀྱིས་འགན་སྒྲུབ། རྩེ་
ཁོག་རྫོང་སྲིད་པ་རྒད་པོ་སྲོལ་རྒྱུན་རིག་གནས་དར་
སྤེལ་ཚད་ཡོད་ཀུང་ཟིས་རོགས་སྒྲུབ་བྱས་པའི་སྲིད་པ་
རྒད་པོ་རྟགས་མའི་བོད་ཀྱི་གཏམ་དཔེ་གདན་ཞུའི་
འགྲན་སྡུར་སྐབས་ལྔ་པ་རྨ་ལྷོ་བོད་རིགས་རང་སྐྱོང་
ཁུལ་རྩེ་ཁོག་རྫོང་དུ་བདེ་བླག་ངང་མཇུག་རྫོགས།

བོད་ཀྱི་གཏམ་དཔེ་ནི་བོད་རིགས་ངལ་རྩོལ་མི་
དམངས་ཀྱིས་དུས་ཡུན་རིང་པོའི་ཐོན་སྐྱེད་དང་འཚོ་
བའི་ཁྲོད་གསར་རྩོམ་བྱས་པའི་ངག་ཐོག་རྩོམ་རིག་གི་
རྣམ་པ་ཞིག་ཡིན་ལ། མི་དམངས་མང་ཚོགས་ཀྱི་བློ་
གྲོས་ཀྱི་ཉིང་བཅུད་ཡིན་པས། ཚིག་ཉུང་ཞིང་གོ་བདེ་
ལ་ལོ་རྒྱུས་ཀྱི་ཆུ་རྒྱུན་རིང་མོའི་ཁྲོད་མི་རབས་ནས་མི་
རབས་བར་རྒྱུན་འཛིན་བྱས་པ་རེད། དེའི་ཁྲོད་དུ་
བོད་མིའི་འཇིག་རྟེན་ལྟ་ཚུལ་དང་། མི་ཚེའི་ལྟ་ཚུལ།
རིན་ཐང་ལྟ་ཚུལ་སོགས་ཤེས་ཐུབ་པར་མ་ཟད། ཚིག་
རྒྱན་གྱི་མཛེས་པ་དང་། སྡེབ་སྦྱོར་གྱི་མཛེས་པ། ཡུལ་
སྐད་ཀྱི་མཛེས་པ་སོགས་ཐུན་མོང་མ་ཡིན་པའི་སྐད་

ཆའི་སྒྱུ་རྩལ་གྱི་རིན་ཐང་ཆེན་པོ་ལྡན་ལ། ཕུན་སུམ་
ཚོགས་པའི་རིག་གནས་ཀྱི་ནང་དོན་དང་འཚོ་བའི་
མཚན་ཉིད་རིག་པའི་གནས་ལུགས་ཀྱང་འདུས་ཡོད།

འདས་སོང་གི་ལོ་ཟླ་ལ་ཕྱིར་མིག་བལྟས་ཚེ། མི་
རིགས་མང་པོ་འགྲོ་འོང་དང་མཉམ་འདྲེས་ཀྱི་གོ་རིམ་
ཁྲོད། བོད་ཀྱི་དམངས་ཁྲོད་གཏམ་དཔེ་རིག་གནས་
ཀྱིས་མི་རིགས་མཐུན་སྒྲིལ་དང་སྤྱི་ཚོགས་བརྟན་ལྷིང་།
སྣོད་བཅུད་སྲུང་སྐྱོང་། དཔལ་འབྱོར་འཕེལ་རྒྱས་
སོགས་ཕྱོགས་ཀུན་ལ་ཕན་ནུས་ཆེན་པོ་ཐོན་གྱིན་ཡོད་
པས། འདི་ནི་མཚོ་བོད་མཐོ་སྒང་གི་རིག་གནས་
གཅེས་ནོར་ཡིན་ལ། ཀྲུང་ཧྭ་མི་རིགས་ཀྱི་རིག་གནས་
གཅེས་ནོར་ཡང་ཡིན།

ཏང་དང་རྒྱལ་ཁབ་ཀྱི་སྲིད་ཇུས་བཟང་པོའི་རྒྱབ་
སྐྱོར་འོག ས་ཁུལ་མང་པོའི་བོད་ཀྱི་དམངས་ཁྲོད་གཏམ་
དཔེ་རིག་གནས་ནི་རྫོང་དང་ཁུལ། ཞིང་ཆེན། རྒྱལ་ཁབ་
རིམ་པ་བཅས་ཀྱི་གཟུགས་འདས་ཤུལ་བཞག་རིག་
གནས་ཀྱི་རྣམ་གྲངས་ནང་ཚུད་ཡོད་པ་རེད། དཔེར་ན།
རྨ་ལྷོ་རྩེ་ཁོག་གི་བོད་ཀྱི་དམངས་ཁྲོད་གཏམ་དཔེ་དང་།
མཚོ་སྔོན་པོ་མདའ་བཞིའི་བོད་ཀྱི་དམངས་ཁྲོད་གཏམ་
དཔེ། ཀན་སུའུ་ཞིང་ཆེན་ཐེ་བོ་ས་ཆའི་བོད་ཀྱི་དམངས་
ཁྲོད་གཏམ་དཔེ། བོད་ལྗོངས་དམངས་ཁྲོད་གནམ་
གཤིས་གཏམ་དཔེ་སོགས་གཏམ་དཔེ་རིག་གནས་མང་
པོ་ཞིག་ཀྲུང་ཧྭ་མི་རིགས་ཀྱི་ཕུལ་བྱུང་སྲོལ་རྒྱུན་རིག་

གནས་ཀྱི་དཔེ་མཚོན་ལྟ་བུ་རུ་ཆགས་ཡོད།
ཐེངས་འདིའི་སྲིད་པ་རྒད་པོ་རྟགས་མའི་བོད་ཀྱི་

གཏམ་དཔེ་གདན་ཞུའི་འགྲན་སྡུར་སྐབས་ལྔ་པ་ནི་མཚོ་
སྔོན་རྒྱང་སྒྲོག་བརྙན་འཕྲིན་ཁང་གི2024ལོའི་རིག་
གནས་བྱེད་སྒོ་གལ་ཆེན་ཞིག་ཡིན་ལ། དམིགས་ཡུལ་ནི་
བོད་ཀྱི་དམངས་ཁྲོད་གཏམ་དཔེ་རིག་གནས་རྒྱུན་འཛིན་
དར་སྤེལ་དང་མི་དམངས་མང་ཚོགས་ཀྱི་རིག་གནས་འཚོ་
བ་ཕུན་སུམ་ཇེ་ཚོགས་སུ་གཏོང་བའི་ཆེད་ཡིན།

སྲིད་པ་རྒད་པོ་རྟགས་མའི་བོད་ཀྱི་གཏམ་དཔེ་
གདན་ཞུའི་འགྲན་སྡུར་སྐབས་ལྔ་པ་ནི་ད་ལོའི་སྤྱི་ཟླ་
བདུན་པའི་ཟླ་སྟོད་ནས་བཟུང་དངོས་སུ་མགོ་བརྩམས་
པ་ཡིན་ལ། མཚོ་སྔོན་དང་ཀན་སུའུ། སི་ཁྲོན་བཅས་ཀྱི་
གཏམ་བཤད་པ་བདུན་ཅུ་ལྷག་རང་ས་གནས་ཀྱི་ཐོག་
མའི་འགྲན་སྡུར་ལ་ཞུགས་པ་དང་། དེ་ལས་གཏམ་
བཤད་པ་དང་གདན་ཞུའི་འཁྲབ་སྟོན་པ60ཙམ། ཟླ་
འདིའི་ཚེས20ཉིན། སྲིད་པ་གཏམ་གྱི་ཕ་ས། རྩེ་གཞུང་
སྨན་ལྗོངས་ཕྱུག་མོ་རུ་འབྱོར་ནས་དུས་ཡུན་ཉིན་བཞིའི་
རིང་ལ། བསྐྱར་འགྲན་དང་བསྐྱར་འགྲན་འཕར་མ།
རྟིང་རྩོད་དང་མཇུག་མཐའི་རྟིང་རྩོད་བཅས་བརྒྱུད་
ནས། ཚེས24ཉིན་བདེ་བླག་ངང་མཇུག་རྫོགས།

ཐེངས་འདིའི་སྲིད་པ་རྒད་པོ་རྟགས་མའི་བོད་ཀྱི་
གཏམ་དཔེ་གདན་ཞུའི་འགྲན་སྡུར་སྐབས་ལྔ་པའི་སྟེང་
གཏམ་བཤད་པ་འཁྱམ་པོ་སྒ་རུ་ལ་བྱ་དགའ་ཨང་དང་

པོ་ཐོབ་པ་དང་། ཐོས་པ་དགའ་དང་སྟག་ཐར་རྒྱལ་
གཉིས་ལ་ཨང་གཉིས་པ་ཐོབ། མགོན་པོ་སྐྱབས་དང་
དཔའ་སྲུང་། ཇོ་རུ་གསུམ་ལ་ཨང་གསུམ་པ་ཐོབ།
གཞན་ད་རུང་། འགྲན་ཞུགས་གཏམ་བཤད་པ་དང་
གདན་ཞུའི་འཁྲབ་སྟོན་པ། རྩ་འཛུགས་ལས་ཁུངས་བཅས་
ལ། ཕུལ་བྱུང་བྱ་དགའ་དང་རྟིང་སྐུལ་བྱ་དགའ། ཐུན་མོང་
བྱ་དགའ། རྩ་འཛུགས་བྱ་དགའ་སོགས་གནང་བ་རེད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་རིག་གནས་ཀྱི་
གདེང་ཚོད་ནི་རྒྱལ་ཁབ་ཅིག་དང་མི་རིགས་ཤིག་གི་
འཕེལ་རྒྱས་ཁྲོད་ཆེས་རྨང་གཞི་དང་། ཆེས་གཏིང་
ཟབ་པ། ཆེས་རྒྱུན་རིང་བ་བཅས་ཀྱི་སྟོབས་ཤུགས་
ཤིག་ཡིན་ཞེས་གསུངས་ཡོད།

དུས་རབས་གསར་པ་དང་རྒྱང་སྐྱོད་ཀྱི་ལམ་བུ་
གསར་པའི་ཁྲོད། བོད་ཀྱི་དམངས་ཁྲོད་གཏམ་དཔེ་
རིག་གནས་རྒྱུན་འཛིན་དང་དར་སྤེལ་བྱེད་སྐབས།
ང་ཚོས་ངེས་པར་དུ་དུས་རབས་གསར་པའི་གསོན་
ཤུགས་གསར་པ་སྣོན་དགོས་ལ། དུས་རབས་གསར་
བའི་དྲིལ་སྒྲོག་གི་ཐབས་ལམ་གསར་པ་འཚོལ་ཞིབ་
བྱས་ཏེ། དམངས་ཁྲོད་གཏམ་དཔེ་གཞི་གྲངས་ཅན་
དུ་བསྒྱུར་བ་དང་། སྨྱན་སྦྱོར་གསར་བའི་ལག་རྩལ་སྣ་
ཚོགས་ལ་བརྟེན་ནས་མཉམ་འབྲེལ་དྲ་རྒྱའི་སྟེགས་བུ་
མང་པོ་བེད་སྤྱོད་བྱ་རྒྱུ་ནི་ཤིན་ཏུ་གལ་ཆེའོ།།
（ཡོང་ཁུངས། མཚོ་སྔོན་བོད་སྐད་རླུང་འཕྲིན།）

རང་ཚགས་པར་གྱི་འཕྲིན། ཉེ་སྔོན།
རྒྱལ་ཡོངས་བོད་ལུགས་གསོ་རིག་རུས་རྨའི་
རིག་གཞུང་བགྲོ་གླེང་ཚོགས་འདུ་ཞིན་ཧེ་
རྫོང་དུ་བསྡུས་ཤིང་། ཐེངས་འདིའི་བགྲོ་གླེང་
ཚོགས་འདུར་བོད་འབྲེལ་ས་ཁུལ་གྱི་སྨན་
བཅོས་ལས་ཁུངས་གཅིག་ནས་ཡོང་བའི་རིག་
གནས་པ216དང་པེ་ཅིང་དང་ཅང་ཞི། ཧུའུ་
ནན། ཡུན་ནན་སོགས་ས་ཆ་ནས་ཡོང་བའི་ཆེད་
མཁས་པ9ཚོགས་འདུར་ཞུགས།

ཚོགས་ཐོག་ཏུ། ཞིན་ཧེ་རྫོང་བོད་སྨན་
ཁང་དང་ཞིང་ཆེན་ཕྱི་ནང་གི་བོད་སྨན་ཁང་སྐོར་

ཞིག་གིས་རུས་རྨའི་ཚན་ཁག་མནའ་འབྲེལ་གྱི་
གྲོས་མཐུན་བཀོད་པ་དང་། ཞིང་ཆེན་ཕྱི་ནང་གི་
མིང་དུ་གྲགས་པའི་བོད་ལུགས་གསོ་རིག་གི་རུས་
རྨའི་ཆེད་མཁས་པ་ཚོས་བོད་ལུགས་གསོ་རིག་གི་
རུས་རྨའི་ལོ་རྒྱུས་དང་གཞུང་ལུགས་མ་ལག ནད་
དཔྱད་བྱེད་ཐབས། བརྟག་བཅོས་ལག་རྩལ་
སོགས་ཕྱོགས་ནས་བརྗོད་དོན་སྙན་ཞུ་ཕུལ་བ་མ་
ཟད། བོད་ལུགས་གསོ་རིག་རུས་རྨའི་རྨང་གཞི་
ཞིབ་འཇུག་དང་ནད་ཐོག་བཀོལ་སྤྱོད། བདེ་སྲུང་
སྨན་བཅོས་སོགས་གླེང་གཞི་མང་པོར་དམིགས་
ནས་བརྗེ་རེས་དང་བགྲོ་གླེང་བྱས་ནས། རང་སོ་

སོའི་ཞིབ་འཇུག་གྲུབ་འབྲས་དང་ནད་ཐོག་སྨན་
བཅོས་ཀྱི་ཉམས་མྱོང་མཉམ་སྤྱོད་བྱས།

ཐེངས་འདིའི་བགྲོ་གླེང་ཚོགས་འདུ་
ལས། རྒྱལ་ཡོངས་ཀྱི་བོད་ལུགས་གསོ་རིག་གི་
རུས་རྨའི་ཁྱབ་ཁོངས་ཀྱི་རིག་གཞུང་བརྗེ་རེས་
དང་མཉམ་ལས་ལ་ཤུགས་བསྣན་པ་དང་། བོད་
ལུགས་གསོ་རིག་གི་རུས་རྨ་རིག་པའི་རྒྱུན་
འཛིན་གསར་གཏོད་དང་འཕེལ་རྒྱས་ལ་སྐུལ་
འདེད་བཏང་སྟེ། བོད་ལུགས་གསོ་རིག་གི་རུས་
རྨའི་ལས་དོན་འཕེལ་རྒྱས་གཏོང་བའི་ཐད་
རྨང་གཞི་བརྟན་པོ་བཏིངས། །

རྒྱལ་ཡོངས་བོད་ལུགས་གསོ་རིག་གི་རུས་རྨའི་རིག་གཞུང་བགྲོ་གླེང་ཚོགས་འདུ་ཞིན་ཧེ་རྫོང་དུ་བསྡུས་པ།

རང་ཚགས་པར་གྱི་འཕྲིན། ཉེ་སྔོན། སྐབས34པའི་ཀྲུང་གོའི་
ཞང་ཀང་རྒྱལ་སྤྱིའི་ཟས་མཆོག་འགྲེམ་སྟོན་འདུ་ཚོགས་དེ་ཞང་ཀང་རྒྱལ་
སྤྱིའི་ཚོགས་འདུའི་འགྲེམས་སྟོན་ལྟེ་གནས་སུ་གཟབ་རྒྱས་ངང་མགོ་
ཚུགས་ཤིང་། ཁུལ་བཟོ་ལས་ཚོང་དོན་དང་ཆ་འཕྲིན་ཅན་ཅུའུ་ཡིས་ལུང་
དབྱང་ཞན(མཚོ་སྔོན)མ་རྐང་ཚད་ཡོད་ཀུང་ཟི་དང་མཚོ་བོད་ཚོ་པའི་
ཞིང་ཕྱུགས་ཚན་རྩལ་གསར་སྤེལ་ཚད་ཡོད་ཀུང་ཟི། མཚོ་སྔོན་མཚོ་བོད་
ཧྭ་ཧྥུང་སྦྲང་ལས་རིགས་ཚད་ཡོད་ཀུང་ཟི་སོགས་ཁེ་ལས14ཡི་བོད་ལུག་ཤ་
དང་ནས་ཀྱི་ཐོན་རྫས། ཉ་སལ་མོན། སྦྲང་རྩིའི་ཐོན་རྫས། དབྱར་རྩྭ་དགུན་
འབུ། ལོག་དཀར་སྣུམ་སོགས་རིགས་ཆེ་གྲས་དྲུག་གི་ཁྱད་ལྡན་ཞིང་ཕྱུགས་ཐོན་
རྫས20ལྷག་ཙམ་རྩ་འཛུགས་ཞིབ་ཚགས་བྱས་ནས། ཀྲུང་གོའི་ཞང་ཀང་གི་རྒྱལ་
སྤྱིའི་ཟས་མཆོག་འགྲེམ་སྟོན་ཚོགས་འདུ་ཐོག་མར་འཚོགས་པ་རེད།

ཞང་ཀང་གི་ཟས་མཆོག་བཤམས་སྟོན་འདུ་ཚོགས་ནི་ཞང་ཀང་ཉོ་
ཚོང་འཕེལ་རྒྱས་ཅུའུ་ཡིས་གཙོ་སྒྲུབ་བྱས་པ་དང་། མིག་སྔར་ཞང་ཀང་
གི་གཞི་ཁྱོན་ཆེ་ཤོས་དང་སྐད་གྲགས་ཆེ་ཤོས་ཀྱི་རྒྱལ་སྤྱིའི་ཟས་རིགས་ཀྱི་
འགྲེམས་སྟོན་འདུ་ཚོགས་ཆེ་གྲས་ཤིག་ཡིན་ལ། 1989ལོར་འཚོགས་པ་
ནས་བཟུང་ལོ་ལྟར་འཛམ་གླིང་ས་ཆ་སོ་སོའི་རྒྱལ་སྤྱིའི་བཟའ་བཏུང་
ལས་རིགས་ནང་གི་ཕུལ་བྱུང་མི་སྣ་དང་སིལ་ཚོང་ཁང་། ཟས་རིགས་ཁེ་
ལས་བཅས་ཞུགས་བཞིན་ཡོད་པ་དང་། ནང་ལོག་གི་ཞིང་ལས་སྤུས་
ལེགས་ཐོན་རྫས་དག་ཀྱང་ཞང་ཀང་གི་ཚོང་རར་ཐོན་ཡོད་པར་མ་ཟད་
འཛམ་གླིང་རྒྱལ་ཁབ་སོ་སོར་ཐོན་ཡོད། དེའི་ནང་རང་ཁུལ་གྱི་ལྷད་མེད་
སྐྱེ་ལྡན་ཐོན་རྫས་ཀྱིས་རྒྱལ་ཁབ་ཕྱི་ནང་གི་ཡུལ་སྐོར་བ་མང་པོས་དགའ་
བསུ་ཐོབ།

ཁུལ་ཡོངས་ཀྱི་ཕྱི་ཕྱོགས་ཉོ་ཚོང་ཐོན་རྫས་སྣ་གཅིག་ཡིན་པ་དང་།
ནོར་ལུག་གི་ཤ་དང་ནས། ལོག་དཀར་སྣུམ། འོ་ལས་ཐོན་རྫས། སྦྲང་རྩིའི་
ཐོན་རྫས་སོགས་ལྷད་མེད་སྐྱེ་ལྡན་ཞིང་ཕྱུགས་ཐོན་རྫས་གཞི་ཁྱོན་ཅན་
དུ་ཕྱིར་གཏོང་ཐུབ་མེད་པའི་དཀའ་ཁག་སེལ་ཆེད། རང་ཁུལ་གྱིས་
མཐུན་སྦྱོར་ཞབས་ཕྱི་ཡག་པོ་བྱས་ཏེ། ཞིང་ཕྱུགས་ཐོན་རྫས་ཀོང་ཏུང་
དང་ཞང་ཀང་། ཨའོ་ནུན། ཐའེ་ཝན་ས་ཁུལ་གྱི་ཚོང་རར་བཀྲམ་པ་མ་
ཟད། ཞང་ཀང་བརྒྱུད་དེ་བར་བརྒྱུད་རྒྱལ་སྤྱིའི་ཚོང་རར་འགྲེམ་གང་
ཐུབ་བྱ་རྒྱུ་དང་། རང་ཁུལ་གྱི་ལྷད་མེད་སྐྱེ་ལྡན་ཁྱད་ལྡན་ཞིང་ཕྱུགས་
ཐོན་རྫས་ཀྱི་ཤུགས་རྐྱེན་ཐེབས་ཤུགས་ཆེ་རུ་བཏང་། དེ་དང་ཆབས་ཅིག་
གཙོ་གནད་ཕྱི་ཕྱོགས་ཚོང་དོན་ཁེ་ལས་ཀྱི་མཉམ་འབྲེལ་རོགས་སྐྱོར་བྱ་
བའི་ལམ་སྲོལ་རྒྱུན་མཐུད་ངང་འདོན་སྤེལ་བྱས་ཏེ། ཁེ་ལས་རྒྱལ་ཁབ་ཕྱི་
ནང་གི་གཙོ་གནད་འགྲེམས་ཚོགས་སམ་ཡང་ན་ལས་རིགས་ཀྱི་སྤུས་
རྟགས་འགྲེམས་ཚོགས་ནང་ཞུགས་རྒྱུ་རྩ་འཛུགས་བྱས་ནས། རྒྱུད་གཅིག་
ལམ་གཅིག་གི་དཔལ་འབྱོར་ཚོང་དོན་མཉམ་ལས་ཀྱི་སྟོབས་ཤུགས་
གསར་པ་སྔོག་འདོན་གཏིང་ཟབ་བྱས་ཏེ། རྒྱལ་ཁབ་ཕྱི་ནང་གི་ཚོང་དོན་
མཉམ་འདྲེས་འཕེལ་རྒྱས་དང་འཛད་སྤྱོད་ཕྱོགས་སྒྱུར་རིམ་སྤོར་བཅས་
ལ་སྐུལ་འདེད་བཏང་ནས། མངའ་ཁོངས་ཕྱི་ནང་གི་ཚོང་ར་རྒྱ་སྐྱེད་
བཏང་། ཞིང་ཆེན་ཡོངས་ཀྱི་ལྷད་མེད་སྐྱེ་ལྡན་ཞིང་ཕྱུགས་ཐོན་རྫས་ཕྱིར་
གཏོང་བྱེད་སའི་སྔོན་བསྐྱོད་དཔེ་སྟོན་ཁུལ་བསྐྲུན་པར་རོགས་རམ་བྱས་
ཏེ། ཁུལ་ཡོངས་ཀྱི་ཕྱིར་དམིགས་དཔལ་འབྱོར་སྤུས་ཚད་མཐོ་བའི་
འཕེལ་རྒྱས་སུ་འགྲོ་བར་སྐུལ་འདེད་བཏང་།།

རང་ཁུལ་གྱི་ཞིང་ཕྱུགས་ཐོན་རྫས་ཀྲུང་གོ་ཞང་ཀང་
རྒྱལ་སྤྱིའི་ཟས་མཆོག་འགྲེམ་སྟོན་སྟེང་བཤམས་པ།

（པར་ངོས1པོར་མཐུད་པ།）ཆུ་ཚད་མཐོ་བའི་སྲུང་
སྐྱོང་དང་སྤུས་ཚད་མཐོ་བའི་འཕེལ་རྒྱས་བར་གྱི་འབྲེལ་
བ་ཐག་གཅོད་ཡང་དག་བྱེད་པ། རིག་གནས་ཡུལ་སྐོར་
མཉམ་འདྲེས་འཕེལ་རྒྱས་ཇེ་མགྱོགས་སུ་བཏང་ནས་
རྒྱལ་སྤྱིའི་སྐྱེ་ཁམས་ཡུལ་སྐོར་གྱི་དམིགས་སའི་ས་ཁུལ་
གཏོད་གང་ཐུབ་བྱ་དགོས། ཁུལ་གྱི་གནས་ཚུལ་དང་
རིག་གནས་གཞིར་བཟུང་ནས། ཕྱོགས་བཞིའི་ཐད་ཀྱི་
འཕེལ་ཕྱོགས་ཁོང་དུ་ཆུད་པར་བྱ་དགོས། རིག་གནས་
ཡུལ་སྐོར་མཉམ་འདྲེས་འཕེལ་རྒྱས་ལ་སྐུལ་འདེད་
གཏོང་རྒྱུ་ནི་མཚོ་ལྷོའི་སྤུས་ཚད་མཐོ་བའི་འཕེལ་རྒྱས་ཀྱི་
ཁ་ཕྱོགས་ཡིན། རང་སྐྱོང་ཁུལ་གྱིས་ལོ་རྒྱུས་རིག་གནས་
དང་ཁུ་ནུའི་རིག་གནས། མི་རིགས་རིག་གནས། ཆོས་
ལུགས་རིག་གནས། མཐའ་སྲུང་རིག་གནས་སོགས་ཐུན་
མོང་མ་ཡིན་པའི་སྤྱི་ཚོགས་ཀྱི་རིག་གནས་སྣང་ཚུལ་
མཐའ་དག་རྒྱུན་འཛིན་དང་དར་སྤེལ། སྲུང་སྐྱོང་དང་
སྔོག་འདོན་བཅས་བྱས་ཏེ། ཞིང་ཆེན་ཡོངས་སུ་གསར་
འཛུགས་བྱེད་པའི་ནང་སྙིང་གཅིག་དང་གོ་རིམ་
གཅིག རྒྱུད་མང་བའི་སྐྱེ་ཁམས་ཡུལ་སྐོར་འཕེལ་རྒྱས་ཀྱི་
རྣམ་པ་རང་རྟོགས་ཀྱིས་འདྲེས་པར་བྱེད་པ་དང་། མཚོ་
ལྷོའི་ཁྱད་ཆོས་སྔོག་འདོན་དང་དགེ་མཚན་འདོན་
སྤེལ། འགན་འཁྲི་མངོན་པ་བཅས་བྱས་ཏེ། རིག་གནས་
ཡུལ་སྐོར་མཉམ་འདྲེས་ངང་འཕེལ་རྒྱས་སུ་འགྲོ་རྒྱུར་སྐུལ་
འདེད་གཏོང་དགོས། རིག་གནས་ཡུལ་སྐོར་མཉམ་འདྲེས་
འཕེལ་རྒྱས་ལ་སྐུལ་འདེད་གཏོང་རྒྱུ་ནི་མཚོ་ལྷོའི་སྤུས་ཚད་
མཐོ་བའི་འཕེལ་རྒྱས་ལ་རོགས་འདེགས་བྱེད་པའི་སྟོབས་
ཤུགས་ཡིན། ཆེ་ཤོས་གསུམ་གྱི་ཞིང་ཆེན་གནས་ཚུལ་དང་
བདེ་འཇགས་གསུམ་གྱི་འཐབ་ཇུས་ངེས་གནས་ཁོང་དུ་
ཆུད་པར་བྱས་ཏེ། འཕེལ་རྒྱས་ཚང་མར་སྐྱེ་ཁམས་སྲུང་
སྐྱོང་དང་ལྗང་མདོག་འཕེལ་རྒྱས་ཀྱི་དོན་སྙིང་ལྡན་པར་
མཐའ་འཁྱོངས་བྱེད་པ། ལྗང་མདོག་ཐོན་ལས་འཕེལ་
རྒྱས་ཀྱི་ལམ་བུ་མཐའ་འཁྱོངསབཅས་བྱས་ནས། རང་
སྐྱོང་ཁུལ་གྱི་ཕུན་སུམ་ཚོགས་པའི་རང་བྱུང་ཐོན་ཁུངས་
དང་ལོ་རྒྱུས་རིག་གནས་ཐོན་ཁུངས་བེད་སྤྱོད་གང་
ལེགས་བྱེད་པ། ཚད་གཞི་མཐོ་བའི་ཇུས་འགོད་བྱེད་
པ། སྤུས་ཚད་མཐོ་བའི་གསར་སྤེལ་བེད་སྤྱོད། ཆུ་ཚད་
མཐོ་བའི་ཞབས་ཞུའི་མ་ལག་འཛུགས་སྐྲུན་བཅས་ལ་
སྐུལ་འདེད་བཏང་སྟེ། ཁུལ་ཡོངས་ཀྱི་ཐོན་ལས་རྒྱུན་
མཐུད་ངང་འཕེལ་རྒྱས་ཡོང་བར་ཁ་ཕྱོགས་གསལ་སྟོན་
དང་འཆར་འགོད་བཟོ་བ། རྨང་གཞི་འདིང་བ། ཡུན་

རིང་ལ་ཕན་པ་བཅས་བྱ་དགོས། རིག་གནས་ཡུལ་སྐོར་
མཉམ་འདྲེས་འཕེལ་རྒྱས་ལ་སྐུལ་འདེད་གཏོང་རྒྱུ་ནི་
མཚོ་ལྷོའི་སྤུས་ཚད་མཐོ་བའི་འཕེལ་རྒྱས་ཀྱི་ཁེ་ཕན་
ཡིན། རིག་གནས་ལ་བརྟེན་ནས་ཡུལ་སྐོར་བྱེད་པ་
དང་། ཡུལ་སྐོར་ལ་བརྟེན་ནས་རིག་གནས་དར་སྤེལ་
གཏོང་རྒྱུ་རྒྱུན་འཁྱོངས་བྱས་ཏེ། བོད་ཀྱི་གཙགས་དྲུབ་
དང་རྡོ་བརྐོས། སྤོས། སྦྲང་རྩི། གདན་སོགས་མི་རིགས་
ཀྱི་ཁྱད་ཆོས་ལྡན་པའི་རིག་གནས་ཡུལ་སྐོར་ཐོན་རྫས་
གསར་གཏོད་བྱེད་པ་དང་། ཟློས་གར་གཅིག་དང་དཔེ་
དེབ་གཅིག གླུ་དབྱངས་གཅིག་སོགས་རིག་གནས་
གསར་གཏོད་ཐོན་རྫས་ཀྱི་ཤུགས་རྐྱེན་རྒྱ་སྐྱེད་བཏང་
སྟེ། རིག་གནས་ཡུལ་སྐོར་མཉམ་འདྲེས་སྤུས་ཚད་མཐོ་
བའི་འཕེལ་རྒྱས་ལ་དངོས་པོའི་རྨང་གཞི་འདིང་
དགོས། རིག་གནས་ཡུལ་སྐོར་མཉམ་འདྲེས་འཕེལ་རྒྱས་
ལ་སྐུལ་འདེད་གཏོང་རྒྱུ་ནི་མཚོ་ལྷོའི་སྤུས་ཚད་མཐོ་བའི་
འཕེལ་རྒྱས་ཀྱི་ཐུན་མོང་གི་སྟོབས་ཤུགས་ཡིན། ཞིང་
འབྲེལ་ཞིང་ཁྲིད་ཀྱི་ལམ་སྲོལ་སྔར་ལས་དམ་ཟབ་བྱས་
ནས་ས་གནས་མང་ཚོགས་ཀྱི་བརྩོན་སེམས་དང་གསར་
གཏོད་ནུས་པར་སྐུལ་སློང་གང་ལེགས་བྱས་ཏེ། གསར་
གཏོད་དང་མཐུན་སྦྱོར། ལྗང་མདོག སྒོ་འབྱེད། མཉམ་
སྤྱོད་བཅས་བརྗོད་དོན་དུ་བཟུང་ནས། རིག་གནས་
ཡུལ་སྐོར་ལ་རྨང་གཞི་བརྟན་པོ་འདིང་དགོས་ལ། མང་
ཚོགས་ལ་རིག་གནས་ཡུལ་སྐོར་ཐོན་ལས་འཕེལ་རྒྱས་
ཁྲོད་གྲུབ་འབྲས་མཉམ་སྤྱོད་ཐུབ་པར་བྱེད་པ་
དང་། རིག་གནས་ཡུལ་སྐོར་གྱིས་འཕེལ་རྒྱས་དང་སྐྱེ་
ཁམས་ཡུལ་སྐོར་ལ་སྐུལ་ཁྲིད་བྱས་ཏེ། ཆུ་ཚད་མཐོ་བའི་
སྲུང་སྐྱོང་དང་སྤུས་ཚད་མཐོ་བའི་འཕེལ་རྒྱས་ལ་མཉམ་
ལས་ནུས་ལྡན་ཡོང་བར་མངོན་འགྱུར་བྱ་དགོས།
ལིས་ཀང་གིས་བསྟན་དོན། ཁུལ་ཡོངས་ཀྱི་གོང་འོག་
དང་རིག་གནས་ཡུལ་སྐོར་ཁེ་ལས་ཀྱིས་སྤུས་ཚད་མཐོ་
བའི་འཕེལ་རྒྱས་ཀྱི་བརྗོད་བྱ་གཙོ་བོར་དམིགས་ཏེ།
རིག་གནས་ཡུལ་སྐོར་མཉམ་འདྲེས་འཕེལ་རྒྱས་ལ་
ཤུགས་སྣོན་པའི་མ་ལག་ཇུས་འགོད་དང་ཚན་རིག་དང་
མཐུན་པའི་བཀོད་པར་དམིགས་པ། རྒྱལ་སྤྱིའི་སྐྱེ་ཁམས་
ཡུལ་སྐོར་གྱི་དམིགས་ས་དང་ལས་འགན་གལ་ཆེན་དོན་
འཁྱོལ་ནན་ཏན་བྱེད་པ། རིག་གནས་ཡུལ་སྐོར་མཉམ་
འདྲེས་དང་མཉམ་དུ་འཕེལ་རྒྱས་ཡོང་བར་སྐུལ་འདེད་
གཏོང་བ། གོ་སྐབས་དམ་འཛིན་གྱིས་རིག་གནས་ཡུལ་
སྐོར་སྣ་མང་འཕེལ་རྒྱས་ལ་སྐུལ་འདེད་བཏང་སྟེ། ཐོན་

ཁུངས་དགེ་མཚན་ལ་དམིགས་ཏེ་རིག་གནས་ཡུལ་སྐོར་
སྤུས་རྟགས་བསྐྲུན་པ་དང་རིག་གནས་ཡུལ་སྐོར་མཉམ་
འདྲེས་འཕེལ་རྒྱས་ཇེ་མགྱོགས་སུ་གཏོང་བ་བཅས་ཀྱི་
གཙོ་གནད་ལས་དོན་ཁག་དྲུག་ལ་མུ་མཐུད་སྐུལ་འདེད་
གཏོང་དགོས་ཤིང་། ལས་བྱེད་པས་བསྒྲུབ་དགོས་པ་
དང་། བསམ་ཕྱོགས་གསལ་པོ། རང་གཅུན་ནན་མོ་
བཅས་ཀྱི་བྱ་བའི་བླང་བྱ་ལག་བསྟར་ཧུར་ཐག་བྱས་ཏེ།
གཞོགས་འདེགས་དམ་ཟབ་དང་མཉམ་འཛིན་སྤྱི་སྒྲུབ།
སྤྱི་ཡོངས་ནས་སྐུལ་སྤེལ་བཅས་བྱས་ནས། ལག་ལེན་དུ་
བསྟར་ཐུབ་པའི་བྱ་བའི་བྱེད་ཐབས་གཏན་འབེབས་
དང་། ལས་འགན་ཁག་དོན་ཐོག་ཏུ་འཁྱོལ་བར་འགན་
ལེན་ཏན་ཏིག་བྱས་ནས་མཚོ་ལྷོ་ཁུལ་གྱི་དོན་དངོས་དང་
ཁྱད་ཆོས་ལྡན་པའི་རིག་གནས་ཡུལ་སྐོར་མཉམ་འདྲེས་
འཕེལ་རྒྱས་ཀྱི་ལམ་བུའི་ཐོག་བསྐྱོད་ཐུབ་པར་བྱས་
ཏེ། རྒྱུན་ཆད་མེད་པར་ཞིང་ཆེན་ཡོངས་ལ་རྒྱལ་སྤྱིའི་སྐྱེ་
ཁམས་ཡུལ་སྐོར་གྱི་དམིགས་འབེན་ས་གནས་བསྐྲུན་
པར་མཚོ་ལྷོའི་སྟོབས་ཤུགས་འབུལ་དགོས་པའི་བླང་བྱ་
བཏོན། ཀརྨ་ཕུན་ཚོགས་ཀྱིས་མགོ་འཛིན་མཛད་སྐབས་
བསྟན་དོན། ས་ཁུལ་ཁག་དང་སྡེ་ཚན་ཁག་གིས་རིག་
གནས་ཡུལ་སྐོར་ལས་དོན་ཡག་པོར་བསྒྲུབ་པའི་གལ་
ཆེའི་རང་བཞིན་དང་དགོས་ངེས་རང་བཞིན་ལ་ངོས་
འཛིན་གང་ལེགས་བྱས་ཏེ། ཞི་ཅིན་ཕིང་གི་རིག་གནས་
བསམ་བློ་དང་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་རིག་
གནས་ཡུལ་སྐོར་ལས་དོན་སྐོར་གྱི་གལ་ཆེའི་གསུང་
བཤད་ཁྲིད་སྟོན་དུ་བཟུང་སྟེ། སྤྱོད་ཚུལ་ནན་ཏན་དང་།
དངོས་དོན་གཉེར་ཞིང་ཕན་ནུས་ལྡན་པའི་བྱེད་ཐབས་
ལ་བརྟེན་ནས་མཚོ་ལྷོའི་རིག་གནས་ཡུལ་སྐོར་བྱ་གཞག་
སྤུས་ཚད་མཐོ་བའི་འཕེལ་རྒྱས་ཡོང་བར་སྐུལ་འདེད་
གཏོང་དགོས་ཤིང་། ཁུལ་ཨུའི12345ཡི་འབད་འཐབ་
དམིགས་འབེན་ལ་འབེད་ཏེ། སྐྱེ་ཁམས་ལ་བརྟེན་ནས་
ཁུལ་སྐྱོང་བ་དང་ནུས་ཁུངས་གཙང་མར་བརྟེན་ནས་
ཁུལ་སྟོབས་ལྡན་དུ་གཏོང་བ། ཞིང་ཕྱུགས་ལས་ལ་
བརྟེན་ནས་ཁུལ་བརྟན་པོར་གཏོང་བའི་འཐབ་ཇུས་
རྒྱུན་འཁྱོངས་བྱས་ཐོག རིག་གནས་ཡུལ་སྐོར་ལས་དོན་
གྱི་སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་གཏོང་
རྒྱུ་དེ་ཏང་གི་སྐབས་ཉི་ཤུ་བའི་ཀྲུང་ཨུ་ཚང་འཛོམས་
གྲོས་ཚོགས་ཐེངས་གསུམ་པའི་དགོངས་དོན་སློབ་སྦྱོང་
དང་ལག་བསྟར་བྱ་རྒྱུ་དང་ཟུང་འབྲེལ་བྱེད་པ། སྤྱི་ཁྱབ་
ཧྲུའུ་ཅི་ཞི་ཅིན་ཕིང་གིས་མཚོ་སྔོན་ལ་རྟོག་ཞིབ་མཛད་

སྐབས་གནང་བའི་གསུང་བཤད་གལ་ཆེན་གྱི་དགོངས་
དོན་སློབ་སྦྱོང་དང་ལག་བསྟར་བྱ་རྒྱུར་ཟུང་འབྲེལ་བྱེད་
པ། ཞིང་ཆེན་ཏང་ཨུའི་སྐབས་བཅུ་བཞི་བའི་ཚང་
འཛོམས་གྲོས་ཚོགས་ཐེངས་དྲུག་པའི་དགོངས་དོན་ལ་
སློབ་སྦྱོང་བྱ་རྒྱུར་ཟུང་འབྲེལ་བྱེད་པ། ཁོར་ཡུག་སྲུང་
སྐྱོང་ལྟ་ཞིབ་དག་ཐེར་ཡོ་བསྲང་དང་། མི་རིགས་མཐུན་
སྒྲིལ་ཡར་ཐོན་གསར་སྐྲུན། བདེ་འཇགས་མཚོ་ལྷོ་
འཛུགས་སྐྲུན་དང་། དབུལ་ཐར་མཁྲེགས་གཏོར་གྱི་གྲུབ་
འབྲས་སྲ་བརྟན་དུ་གཏོང་བ་དང་གྲོང་གསེབ་དར་སྤེལ་
དང་ཕན་ནུས་ལྡན་པའི་སྒོ་ནས་འབྲེལ་མཐུད་བྱེད་པ།
དམངས་འཚོ་ལེགས་བཅོས་དང་འགན་སྲུང་བྱེད་པ་
སོགས་ཁུལ་ཡོངས་ཀྱི་གཙོ་གནད་ལས་དོན་ཁག་དང་
ཟུང་འབྲེལ་དམ་ཟབ་བྱས་ཏེ། འགན་འཁྲི་འཁུར་བ་
དང་དུས་དང་རྣམ་པ་ཀུན་ཏུ་འགན་འཁྲིའི་འདུ་ཤེས།
འགན་འཁྲི་འཁུར་ཕོད་པའི་སྙིང་སྟོབས་ལ་བརྟེན་ནས་
འགན་འཁྲི་ཡག་པོ་བསྒྲུབ་པ་བཅས་བྱས་ཏེ། ལས་དོན་
ཁག་གཅིག་མཐུན་ཡོང་བར་འགན་ལེན་ཏན་ཏིག་དང་།
མཉམ་དུ་སྐུལ་སྤེལ་དང་དོན་འཁྱོལ་བཅས་བྱ་དགོས་
པར་བསྟན།། ཁུལ་གྱི་མགོ་ཁྲིད་ཀྲང་ཅི་ཙུང་དང་།
ལིའུ་ཡན། དགེ་འདུན་རྒྱལ། སུན་ཅོན་ཞ། ཀེང་ཧྲེང་
ཁྲེང་། ལི་གོ་ཧྲེང་བཅས་ཚོགས་འདུར་ཞུགས་ཡོད་པ་
རེད། ཁྲི་ཀ་རྫོང་སྲིད་གཞུང་དང་ཁུལ་རིག་གནས་ལུས་
རྩལ་ཡུལ་སྐོར་རྒྱང་སྒྲོག་བརྙན་འཕྲིན་ཅུའུ། མཚོ་སྔོན་
པོ་ཡུལ་སྐོར་འཕེལ་རྒྱས་སྡེ་ཚོགས་ཚད་ཡོད་ཀུང་
ཟི། མཚོ་སྔོན་ཐེན་ཏི་རིན་ཡོན་རིག་གནས་ཡུལ་སྐོར་
འཕེལ་རྒྱས་ཚད་ཡོད་ཀུང་ཟི། མཚོ་སྔོན་ཚལ་རྔ་འགག་
ཡུས་ཡོན་རིག་གནས་ཡུལ་སྐོར་ཚད་ཡོད་ཀུང་ཟི། མཚོ་
སྔོན་ཀོན་རི་རིག་གནས་ཡུལ་སྐོར་མ་རྐང་ཚད་ཡོད་ཀུང་ཟི་
བཅས་ཀྱི་འགན་ཁུར་བློ་མཐུན་གྱིས་གཏམ་བཤད་སྤེལ།
ཁུལ་སྲིད་གཞུང་དང་གུང་ཧོ་རྫོང་སྲིད་གཞུང་། ཁུལ་ཨུའི་
དྲིལ་སྒྲོག་པུའུ། ཁུལ་རིག་གནས་ལུས་རྩལ་ཡུལ་སྐོར་རྒྱང་
སྒྲོག་བརྙན་འཕྲིན་ཅུའུ་བཅས་ཀྱིས་སོ་སོར་ཅང་སུའུ་ཞིང་
ཆེན་གྱི་རིག་གནས་དང་ཡུལ་སྐོར་ཐིན་དང་། ཞའེ་ཁྲིན་སྡེ་
ཚོགས། མཚོ་སྔོན་རྒྱལ་ཁབ་དངུལ་གཏོང་ཡུལ་སྐོར་ཐོན་
ཁུངས་གསར་སྤེལ་ཚད་ཡོད་ཀུང་ཟི། ཅང་སུའུ་ཞིང་ཆེན་
སུའུ་ཀྲོའུ་ཧྲིན་ཏའོ་ཀྲི་ཝུན་རིག་གནས་ཡུལ་སྐོར་ཚད་ཡོད་
ཀུང་ཟི། ཅང་སུའུ་ནན་ཐུང་རྒྱང་སྒྲོག་བརྙན་འཕྲིན་སྨྱན་
སྦྱོར་སྡེ་ཚོགས་བཅས་ཀྱིས་འཐབ་ཇུས་མཉམ་ལས་སྒྲོམ་
གཞིའི་གྲོས་མཐུན་བཞག

རང་ཁུལ་གྱིས་རིག་གནས་ཡུལ་སྐོར་འཕེལ་རྒྱས་ཚོགས་ཆེན་སྐབས་དང་པོ་བསྡུས་པ།

རང་ཚགས་པར་གྱི་འཕྲིན། ཟླ8པའི་ཚེས21
ཉིན། ཁུལ་ཨུའི་རྒྱུན་ཨུའམ་རྒྱུན་ལས་ཁུལ་དཔོན་
གཞོན་པ་སུན་ཅོན་ཞ། ཁུལ་དཔོན་གཞོན་པ་ལི་གོ་
ཧྲིན་གཉིས་ཀྱིས་ཁུལ་འཕེལ་རྒྱས་བཅོས་སྒྱུར་ཅུའུ་
དང་། ཁུལ་སྡོད་ཁང་འཛུགས་སྐྲུན་ཅུའུ། ཁུལ་འགྲིམ་
འགྲུལ་སྐྱེལ་འདྲེན་ཅུའུ། ཁུལ་རིག་གནས་ལུས་རྩལ་
ཡུལ་སྐོར་རྒྱང་སྒྲོག་བརྙན་འཕྲིན་ཅུའུ། གུང་ཧོ་རྫོང་
སྲིད་གཞུང་གི་འགན་ཁུར་བ་བཅས་སྣེ་ཁྲིད་དེ་མཚོ་
སྐོར་ས་ཁུལ་དུ་སོང་ནས་མཚོ་སྔོན་པོའི་ཆུ་ངོས་ཡར་
རྒྱས་བའི་དབང་གིས་འབྲོག་ཁུལ་གྱི་སྡོད་ཁང་གནས་
སྤོར་དང་སྒྲིག་ཆས་འཛུགས་སྐྲུན་གྱི་ལས་གཞི། ལྷོ་
རིའི་གཞུང་ལམ་དང་མཚོ་སྐོར་ལྷོ་འགྲམ་གྱི་ལྟ་ལྗོངས་
ཁུལ6གི་འཛུགས་སྐྲུན་གནས་ཚུལ་ལ་རྟོག་ཞིབ་བྱས།

ཅང་སི་གྲོང་རྡལ་གྱི་མོག་རུ་སྡེ་བའི་གནས་
སྤོར་བཀོད་སྒྲིག་ས་ཚིགས་དང་མོག་རུ་སྡེ་བ་ནས་

གཡོན་རུ་སྡེ་བའི་བར་གྱི་དབུལ་སྐྱོར་ཡུལ་སྐོར་གཞུང་
ལམ་ལ་རྟོག་ཞིབ་བྱེད་སྐབས། མཚོ་སྔོན་པོའི་ཆུ་ངོས་
ཡར་རྒྱས་བའི་དབང་གིས་འབྲོག་ཁུལ་གྱི་སྡོད་ཁང་
གནས་སྤོར་དང་སྒྲིག་ཆས་འཛུགས་སྐྲུན་གྱི་ལས་
གཞི། ལྷོ་རིའི་གཞུང་ལམ་གྱི་སྔོན་མའི་གྲ་སྒྲིག་གི་བྱ་
བ་སྤེལ་བའི་གནས་ཚུལ་ལ་རྒྱུས་ལོན་ཞིབ་ཕྲ་བྱས་
ཤིང་། མཚོ་སྐོར་གྱི་རོང་འབྲོག་མི་དམངས་གནས་
སྤོར་བྱས་ཏེ་བདེ་འཇགས་ལ་འགན་སྲུང་བྱེད་པ་ནི་
མི་དམངས་གཙིགས་སུ་འཛིན་པའི་བསམ་བློ་ལག་
བསྟར་བྱེད་སྟངས་ཡིན། ནན་ཏན་སྒོས་ཞིང་ཆེན་
ཏང་ཨུ་དང་ཞིང་ཆེན་སྲིད་གཞུང་གི་བྱ་བའི་བཀོད་
སྒྲིག་དང་། ཁུལ་ཨུ་དང་ཁུལ་སྲིད་གཞུང་གི་སྤྱིའི་བླང་
བྱ་ལག་བསྟར་དོན་འཁྱོལ་བྱས་ནས་སྐྱེ་ཁམས་སྲུང་
སྐྱོང་དང་དཔལ་འབྱོར་སྤྱི་ཚོགས་འཕེལ་རྒྱས་ལ་
གཅིག་གྱུར་འཆར་འགོད་བྱས་ཏེ། སྐྱེ་ཁམས་སྲུང་

སྐྱོང་བྱེད་པ་དང་སྐྱེ་ཁམས་ཡུལ་སྐོར་འཕེལ་རྒྱས་སུ་
གཏོང་བ། མང་ཚོགས་ཀྱི་ཐོན་སྐྱེད་འཚོ་བ་བཅས་ལ་
དམིགས་ནས་གནས་སྤོར་བཀོད་སྒྲིག་གི་འཆར་
འགོད་སྒྲིག་གཞི་དང་འགྲོ་ལུགས་དག་མགྱོགས་མྱུར་
ངང་བསྒྲུབ་ནས། དུས་ཡུན་ནང་ལྟར་འཛུགས་སྐྲུན་
མགོ་རྩོམ་པར་ཁག་ཐེག་བྱ་དགོས། དེ་མིན། སློབ་རའི་
གཞུང་ལམ་བཟོ་སྐྲུན་གྱི་ཞིབ་འཇུག་སྙན་ཞུ་དང་ཇུས་
འགོད་ཡིག་ཆ་བཟང་པོ་བསྒྲུབ་ནས་ལས་གཞི་དུས་ལྟར་
ལེགས་འགྲུབ་འབྱུང་བར་ཁག་ཐེག་བྱ་དགོས།

ལྷོ་རིའི་ལྟ་ལྗོངས་སྟེགས་བུ་དང་བཀྲ་ཤིས་
རྟགས་བརྒྱད་ལུང་བ། པཎ་ཆེན་ལབ་ཙེ་སོགས་ཀྱི་
ལྗོངས་ཁུལ་དྲུག་ལ་རྟོག་ཞིབ་བྱེད་སྐབས། ཞིབ་ཕྲའི་
ངང་ལྗོངས་ཁུལ་འཛུགས་སྐྲུན་གྱི་གནས་ཚུལ་དང་
གནད་དོན་ལེགས་བཅོས། རིམ་པ་རྗེས་མའི་འཆར་
འགོད་ཀྱི ་གནས་ཚུལ ་ཡར ་ཞུ ་བྱས ་པར ་ཉན ་

ཞིང་། ཞིང་ཆེན་ཏང་ཨུ་དང་ཞིང་ཆེན་སྲིད་གཞུང་གི་
བཀོད་སྒྲིག་དང་ཁུལ་ཨུ། ཁུལ་སྲིད་གཞུང་གི་སྤྱིའི་
བླང་བྱ་ལྟར། གནད་དོན་ལེགས་བཅོས་ཀྱི་བྱ་བ་
བཟང་བོ་བསྒྲུབ་ཏེ། ཡུལ་སྐོར་ལས་གཞི་བརྩོན་ལེན་
ཧུར་ཐག་བྱས་ནས་ལྟ་ལྗོངས་སྟེགས་བུའི་རྨང་གཞི་ཆུ་
ཚད་ཇེ་མཐོར་གཏོང་དགོས་ལ། རྒྱལ་སྤྱིའི་ཡུལ་སྐོར་
གྱི་དམིགས་འབེན་དང་མཐུན་པའི་སྤུས་ཚད་མཐོ་
བའི་ལྗོངས་ཁུལ་གསར་སྐྲུན་བྱ་དགོས། དེ་དང་
ཆབས་ཅིག མཚོ་སྐོར་ས་ཁུལ་གྱི་གྲོང་གསེབ་ཡུལ་
སྐོར་གྱིས་སྣེ་ཁྲིད་བྱེད་པར་ཤུགས་སྣོན་བརྒྱབ་
ནས། མཚོ་སྔོན་པོའི་ཡུལ་སྐོར་དང་འཚམས་པའི་
ཁྱད་ཆོས་ལྡན་པའི་མཁར་གྲོང་འཛུགས་སྐྲུན་བྱས་
ནས། མཚོ་སྐོར་ས་ཁུལ་གྱི་ཞིང་སྡེ་ཡུལ་སྐོར་སྣེ་ལེན་
ཁང་དང་དམངས་སྲོལ་གྱི་ཞབས་ཕྱིའི་ཆུ་ཚད་ཇེ་
མཐོར་གཏོང་དགོས་པ་ནན་གྱིས་བསྟན། །

ཁུལ་སྲིད་གཞུང་གི་མགོ་ཁྲིད་གྱིས་མཚོ་སྐོར་གྱི་བྱ་བར་རྟོག་ཞིབ་བྱས་པ།

རང་ཚགས་པར་གྱི་འཕྲིན། ཟླ8པའི་
ཚེས23ཉིན། ཐུན་ཏེ་རྫོང་རྐ་རྒན་ཆུའི་རིམ་པ་
དང་པོའི་ཆུ་གློག་ས་ཚིགས་ལས་གྲྭའི་འགག་རྩ་
དང་ལས་མཇུག་སྒྲིལ་བའི་ཞིབ་བཤེར་རྩིས་ལེན་
ཚོགས་འདུ་ཚོགས་པ་དང་རྐ་རྒན་ཆུའི་རིམ་པ་
དང་པོའི་ཆུ་གློག་ས་ཚིགས་ཞིབ་བཤེར་རྩིས་ལེན་
བྱས་ནས། ཁུལ་ཡོངས་ཀྱི་ཆུ་གློག་ཆུང་གྲས་གཙང་
བཤེར་དང་བཅོས་སྒྲིག་བྱ་བ་མཇུག་བསྡུ་བའི་
དུས་མཚམས་སུ་སླེབས་ཡོད།

རང་ཁུལ་གྱི་སྒྲིག་བཅོས་དང་ཕྱིར་
འཐེན་བྱེད་པའི་ཆུ་གློག་ས་ཚིགས་ཆུང་གྲས་
ཁྱོན46ཡོད་པ་དེའི་ནང་ཆུ་གློག་ས་ཚིགས་

ཆུང་གྲས33ཕྱིར་འཐེན་བསྐྱར་བཤེར་བྱས་པ་
དང་། སྒྲིག་བཅོས་རིགས་ཀྱི་ཆུ་གློག་ས་ཚིགས་
ཆུང་གྲས13གྱི་ཁྲོད་ཆུ་གློག་ས་ཚིགས7ལ་
ཞིང་ཆེན་རིམ་པས་ཞིབ་བཤེར་རྩིས་ལེན་
བྱས་པ་དང་ཆུ་གློག་ས་ཚིགས6ལ་ཁུལ་རིམ་
པས་ཞིབ་བཤེར་རྩིས་ལེན་བྱས་པ་རེད།

མིག་སྔར། ཞིང་ཆེན་རིམ་པས་སྒྲིག་
བཅོས་རིགས་ཀྱི་ཆུ་གློག་ས་ཚིགས་ཆུང་གྲས2
ལེགས་འགྲུབ་བྱུང་བ་དང་ཁུལ་རིམ་པས་སྒྲིག་
བཅོས་རིགས་ཀྱི་ཆུ་གློག་ས་ཚིགས་ཆུང་གྲས2
ལེགས་འགྲུབ་བྱུང་ནས་ཞིབ་བཤེར་རྩིས་ལེན་
བྱས་པ་རེད། ཆུ་གློག་ས་ཚིགས་ལྷག་མ5ཞིང་

ཆེན་རིམ་པས་ཞིབ་བཤེར་རྩིས་ལེན་བྱས་པ་
དང་ཁུལ་རིམ་པས་ཞིབ་བཤེར་རྩིས་ལེན་བྱས་
པའི་ཆུ་གློག་ས་ཚིགས་ལྷག་མ4ཟླ8པའི་ཚེས28
ཉིན་གྱི་སྔོན་དུ་ལས་མཇུག་སྒྲིལ་ནས་བྱ་བ་ཁྱོན་
ཡོངས་ནས་ལེགས་འགྲུབ་བྱ་རྒྱུ་ཡིན་པ་རེད།

རྗེས་མར་མཚོ་ལྷོ་ཁུལ་འཕེལ་རྒྱས་
བཅོས་སྒྱུར་ཨུ་ཡོན་ལྷན་ཁང་གིས་ནུས་
ཤུགས་ཡོད་རྒུས་བྱ་བ་སོ་སོར་སྐུལ་འདེད་
བྱས་ཏེ་ཆུ་གློག་ས་ཚིགས་ལྷག་མའི་སྒྲིག་
བཅོས་ལས་འགན་སྤུས་ཚད་མཐོ་བ་དང་
ཚད་གཞི་མཐོ་བ། དུས་ཐོག་ཏུ་ལེགས་འགྲུབ་
ཡོང་བར་ཁག་ཐེག་བྱ་རྒྱུ་རེད།།

ཁུལ་འཕེལ་རྒྱས་བཅོས་སྒྱུར་ཨུ་ཡོན་ལྷན་ཁང་གིས་ཆུ་གློག་ས་ཚིགས་ཆུང་གྲས་གཙང་བཤེར་སྒྲིག་བཅོས་བྱས།

ཟླཟླ88པའིཔའི་་ཚེསཚེས2020ཉིནཉིན།། ཁུལཁུལ་་ལོལོ་་ཆུངཆུང་་གཞོནགཞོན་་ནུའིནུའི་་སློབསློབ་་ཕྱིའིཕྱིའི་་བྱབྱ་་འགུལའགུལ་་ལྟེལྟེ་་གནསགནས་་དངདང་་ཁུལཁུལ་་ལོལོ་་ཆུངཆུང་་གཞོནགཞོན་་ནུའིནུའི་་དཔེདཔེ་་སྟོནསྟོན་་རངརང་་བཞིནབཞིན་་གྱིགྱི་་སྣསྣ་་
འཛོམསའཛོམས་་ལགལག་་ལེནལེན་་ལྟེལྟེ་་གནསགནས་་ཀྱིསཀྱིས་་དབྱརདབྱར་་གནངགནང་་སྐབསསྐབས་་བྱིསབྱིས་་པཔ་་ཚོཚོ་་རྩརྩ་་འཛུགསའཛུགས་་བྱསབྱས་་ཏེཏེ།། ཁུལཁུལ་་གནམགནམ་་གཤིསགཤིས་་ཚནཚན་་རྩལརྩལ་་ཁྱབཁྱབ་་སྤེལསྤེལ་་ཁངཁང་་དངདང་་ཕྱིཕྱི་་རོལརོལ་་
གནམགནམ་་གཤིསགཤིས་་བརྟགབརྟག་་དཔྱདདཔྱད་་གླིངགླིང་་སོགསསོགས་་སུསུ་་སོངསོང་་ནསནས་་གནམགནམ་་གཤིསགཤིས་་བརྟགབརྟག་་དཔྱདདཔྱད་་ཀྱིཀྱི་་སྒྲིགསྒྲིག་་ཆསཆས་་དངདང་་བྱབྱ་་བའིབའི་་གཞུངགཞུང་་ལུགསལུགས་་ལལ་་རྒྱུསརྒྱུས་་ལོནལོན་་བྱསབྱས་་
ནསནས།། གནམགནམ་་གཤིསགཤིས་་འགྱུརའགྱུར་་ལྡོགལྡོག་་ལལ་་ངོསངོས་་འཛིནའཛིན་་ཟབཟབ་་མོམོ་་བྱུངབྱུང་་བབ་་དངདང་།་། ལོལོ་་ཆུངཆུང་་གཞོནགཞོན་་ནུནུ་་ཚོའིཚོའི་་གནོདགནོད་་འགོགའགོག་་གནོདགནོད་་སེལསེལ་་གྱིགྱི་་འདུའདུ་་ཤེསཤེས་་དངདང་་རངརང་་
སྐྱོབསྐྱོབ་་ཀྱིཀྱི་་ནུསནུས་་པཔ་་ཆེཆེ་་རུརུ་་ཕྱིནཕྱིན་་ནསནས་་གནམགནམ་་གཤིསགཤིས་་ཚནཚན་་རྩལརྩལ་་ཁྱབཁྱབ་་གདལགདལ་་གྱིགྱི་་ཤེསཤེས་་བྱརབྱར་་སྤྲོསྤྲོ་་བབ་་ཆེནཆེན་་པོཔོ་་འཕེལའཕེལ་་ཡོདཡོད་་པཔ་་རེདརེད།།


